
GOUVÈNÈ CUOMO ANONSE $3 MILYON DOLA NAN ASISTANS  ÈKONDISYONE 

POU NOUYÓKÈ KI GEN PWOBLÈM SANTE KI GEN RAPÓ AVÈK CHOFAJ 
 

Èkondisyone disponib pou kay kalifye ki demontre yon bezwen medikal  
 
 
Gouvènè Andrew M. Cuomo jodi a te anonse gen $3 milyon ki disponib pou bay 
èkondisyone pou Nouyòkè kalifye ki gen pwoblèm sante ke chalè ekstrèm ka agrave 
pou achte epi enstale èkondisyone. Kay ki kalifye yo ka aplike pou pwogram asistans 
Èkondisyone nan New York State Office of Temporary and Disability Assistance’s 
Home Energy ki pral kòmanse nan dat 2 Me. 
 
"Chalè ak imidite pandan mwa chalè wo yo ka enkonfòtab pou sèten moun, men 
potansyèlman li ka yon menas pou lavi lòt moun ki gen kondisyon medikal ke gwo 
tanperati chalè a agrave," Gouvènè Cuomo te deklare. "Pwogram sa ap asire ke sèten 
nan Nouyòkè ki pi vilnerab yo ka rete ansekirite epi refwadi lakay yo lè chalè ete a vin 
piwo." 
 
Asistans pou èkondisyone grasa Pwogram Asistans pou Enèji nan Kay disponib sèlman 
pou kay yo ki reponn a gid revni e li gen yon manm kap soufri yon kondisyon medikal ki 
dokimante ki agrave pa chalè ekstrèm. 
 
Ete ane pase, plis pase 4,100 kay te resevwa asistans pou èkondisyone. Wap jwenn 
yon repatisyon sou kantite kay ki te resevwa asistans pou èkondisyone ane ki sot pase 
a, pa rejyon anba: 

Rejyon Kantite Moun nan Fanmi an 

Capital District 315 

Central New York 16 

Finger Lakes  293 

Long Island  61 

Mid-Hudson  176 

Mohawk Valley  204 

Vil New York  693 

North Country  273 

Southern Tier  230 

Western New York  1,782 

Komisyonè Biwo Eta New York pou Asistans Tanporè ak Moun ki gen Andikap 
Samyèl D. Roberts te deklare, "Li enpòtan ke nenpòt moun ki kapab kalifye aplike 
byen bonè, kidonk yo ka enstale inite èkondisyone yo anvan mwa ete cho yo rive. Pa 
gen okenn rezon pou yon moun ki gen yon kondisyon medikal ke chalè ka agrave soufri 
pandan ete a lè asistans disponib." 
 
Depite Charles B. Rangel te deklare, "Mwen aplodi Gouvènè Cuomo paske li te fè plis 
efò pou ede anpil Nouyòkè ki te ka pa gen lajan pou achte èkondisyone. Asire ke moun 
sila yo ki gen pwoblèm sante ki gen rapò avèk chalè a refwadi pandan mwa chalè 
ekstrèm yo enpòtan anpil. Lajan sa ap fè yon wout long nan ede anpil fanmi nan 
kominote nou an jwenn èd pandan sezon chalè ete kap apwoche a." 
 
Depite Eliot Engel te deklare, "Kòm tanperati a ap chofe pandan ete sa, moun sila yo 
kap soufri de sèten kondisyon medikal frajil ka wè kondisyon medikal yo agrave pa 
tanperati cho a. Elaji aksè a asistans pou èkondisyone se yon fason sansib pou ede 
moun sila yo ki gen risk pou fè fas avèk chalè a, e mwen remèsye Gouvènè Cuomo 
paske li te angaje $3 milyon nan pwojè sa a." 
 
Depite Nita M. Lowey te deklare, "Nou pa ka kite jou cho ete yo vini yon menas sante 
pou rezidan vilnerab yo. Mwen fyè paske map travay avèk Gouvènè a pou garanti 
resous federal kap pwoteje sante ak sekirite Nouyòkè yo." 
 
Depite José E. Serrano te deklare, "Mwen aplodi efò Gouvènè Cuomo nan garanti 
finansman sa pou bay asistans èkondisyone pou Nouyòkè ki gen revni fèb yo. Nenpòt 
moun ki pase yon ete nan Vil New York konnen se yon bèl sezon pou eksperimante vil 
la. Toutfwa, ete a se toujou tan nan ane a lè moun yo ki gen pwoblèm sante ki gen rapò 
avèk chalè soufri piplis. Finansman sa prale nan bi pou achte ak enstale inite 
èkondisyone pou moun ki gen revni fèb yo ki pa gen èkondisyone santral. Inite sa yo ap 
ede bay plizyè milye kay aksè a lè fre pandan ete sa a, bay moun ak fanmi yo nan vil 
nou an opòtinite pou viv an pi bon sante." 
 
Depite Joe Crowley te deklare, "Avèk mwa ete yo kap rive sou non, li enpòtan ke nou 
asire ke Nouyòkè ki pi vilnerab nou yo resevwa asistans èkondisye ke yo bezwen. Se 
pa sèlman osijè konfò yo, se osijè sekirite yo. Nou tout konen chalè ekstrèm ka poze 
risk pou menase lavi espesyalman pou moun ki gen pwoblèm medikal e mwen aplodi 
Gouvènè Cuomo paske li te fè finansman sa vini yon priyorite." 
 
Depite Steve Israel te deklare, "Kòm ete a toupre, Nouyòkè yo ki gen pwoblèm sante 
bezwen gen aksè a pwogram enpòtan sa kidonk yo ka rete ansekirite pandan mwa ete 
ki cho yo. Mwen aplodi eta paske li mete lajan sa disponib epi ankouraje Nouyòkè yo 
pou pran avantaj sou asistans sa ki kapab sove lavi." 
 
Depite Yvette D. Clarke te deklare, "Pandan ete sa, fanmi ak moun yo ki pi vilnerab 
pou maladi ki gen rapò avèk chalè nan Vil ak Eta New York ka rete tann èd pou kenbe 

yo fre pandan mwa cho yo. Alokasyon twa milyon dola nan finansman pou Pwogram 
Asistans pou Enèji nan Kay Biwo Eta New York pou Asistans Tanporè ak Andikap ap 
pote soulajman ki nesesè pou moun sila yo kap fè fas a pi gwo risk pou gen 
konplikasyon sante ki gen rapò avèk chalè e mwen aplodi lidèchip administrasyon 
Cuomo paske lap kontinye priyorize bezwen tout Nouyòkè yo." 
 
Depite Paul Tonko te deklare, "Anpil nan kominote nou yo kontinye ap soufri akoz 
tanperati chalè ekstrèm ki vin afebli kondisyon medikal yo epi mete lavi yo andanje. 
Mwen kontan paske Eta New York kontinye pran direksyon pou l bay vwazen yo nan 
Capital Region ak odela abilite pou yo rete konfòtab – menm nan chalè ete ki pi 
ekstrèm. Mwen remèsye Gouvènè Cuomo ansanm avèk ekip li a pou travay yo nan bi 
pou ede Nouyòkè yo gen rezistans. Map rete tann pou m travay avèk yo sou yon nivo 
federal pou n kontinye bay asistans pou sila yo ki bezwen l piplis." 
 
Depite John Katko te deklare, "Kòm nap avanse nan mwa cho ete yo, finansman sa 
ap ede pou asire ke granmoun ak fanmi yo nan Central New York yo anmezi pou rete 
fre, ansekirite ak ansante nan kay yo. Mwen ankouraje moun ki Kalifye yo pou aplike 
nan pwogram enpòtan sa a." 
 
Depite Kathleen Rice te deklare, "Pou plizyè milye moun nan New York, chalè 
ekstrèm ete a pa sèlman koze deranjman, men li ka lakoz kondisyon medikal grav epi 
poze risk ki ka menase lavi. Pou Nouyòkè sa yo, èkondisyone se pa yon liks – se yon 
nesesite absoli, se poutèt sa mwen kontan anpil paske eta nou an ap garanti finansman 
enpòtan sa pou asire ke moun sila yo ki vrèman bezwen èkondisyone pou rezon 
medikal gen aksè a yo menm." 
 
Aplikan yo dwe bay dokiman medikal alekri, ke yon doktè siyen, yon asistan doktè oswa 
yon enfimyè pratisyen. Dokiman dwe montre aklè bezwen pou yon èkondisyone 
obligatwa epi dwe pote yon dat ki nan douz mwa anvan yo.  
 
Asistans pou èkondisyone pral bay sou baz premye vini premye sèvi. Depatman sèvis 
sosyal lokal pral aksepte aplikasyon pou pwogram nan jis nan dat 31 Out, oswa 
jiskaske finansman fini, kèlkeswa sa ki vini anvan.  
 
W ap jwenn enfòmasyon oswa kote pou aplike nan chak konte isit la: 
http://otda.ny.gov/programs/heap/HEAP-contacts.pdf. 

